
MOZZJONI GĦAL RIŻOLUZZJONI TAL-PARLAMENT EWROPEW

dwar l-iżvilupp mill-ġdid urban bħala kontribut għat-tkabbir ekonomiku fil-qafas tal-
Politika ta' Koeżjoni tal-UE 
(2011/2311(INI))

Il-Parlament Ewropew,

– wara li kkunsidra l-Artikoli 174 u 176 tat-Trattat dwar il-Funzjonament tal-Unjoni 
Ewropea, li jistabbilixxu l-objetti tal-koeżjoni ekonomika, soċjali u territorjali u 
jiddefinixxu l-istrumenti finanzjarji b'għan strutturali x'jintlaħaq u l-Fond Ewropew għall-
Iżvilupp Reġjonali, maħsub biex jikkontribwixxi għall-korrezzjoni tal-iskwilibriju 
reġjonali li jeżisti fl-Unjoni,

– wara li kkunsidra l-Komunikazzjoni tal-Kummissjoni tat-3 ta' Marzu 2010 bit-titolu 
"EWROPA 2020: Strateġija għal tkabbir intelliġenti, sostenibbli u inklussiv” 
(COM(2010)2020),

– wara li kkunsidra r-Riżoluzzjoni tiegħu tal-20 ta’ Mejju 2010 dwar il-kontribut tal-Politika 
ta’ Koeżjoni għall-kisba tal-objettivi ta’ Lisbona u tal-UE 20201,

– wara li kkunsidra r-Riżoluzzjoni tiegħu tal-14 ta' Diċembru 2010 dwar il-ksib ta' koeżjoni 
territorjali, soċjali u ekonomika vera fi ħdan l-UE – kundizzjoni sine qua non għall-
kompetittività dinjija?2,

– wara li kkunsidra l-Komunikazzjoni tal-Kummissjoni tad-9 ta’ Novembru 2010 intitolata “ 
Konklużjonijiet tal-ħames rapport dwar il-koeżjoni ekonomika, soċjali u territorjali: il-futur 
tal-politika ta’ koeżjoni” (COM(2010)0642),

– wara li kkunsidra l-komunikazzjoni mill-Kummissjoni tat-23 ta’ Novembru 2010 dwar 
Aġenda għall-ħiliet ġodda u l-impjiegi: Kontribut Ewropew lejn livell massimu ta' 
impjiegi” (COM(2010)0682),

– wara li kkunsidra l-Komunikazzjoni tal-Kummissjoni tas-16 ta’ Diċembru 2010 bit-titolu 
‘Il-Pjattaforma Ewropea kontra l-Faqar u l-Esklużjoni Soċjali: Qafas Ewropew għall-
koeżjoni soċjali u territorjali” (COM(2010)0758),

– wara li kkunsidra l-Komunikazzjoni tal-Kummissjoni tas-26 ta' Jannar 2011 bl-isem 
“Ewropa li tuża r-riżorsi b'effiċjenza – Inizjattiva ewlenija taħt l-Istrateġija Ewropa 2020” 
(COM(2011)0021),

– wara li kkunsidra r-riżoluzzjoni tiegħu tat-23 ta’ Ġunju 2011 dwar is-sitwazzjoni attwali u 
sinerġiji futuri għal effikaċja akbar bejn il-FEŻR u Fondi Strutturali oħra3,

– wara li kkunsidra r-riżoluzzjoni tiegħu tat-8 ta’ Ġunju 2011 dwar il-PDG u lil hinn minnu –

                                               
1 ĠU C 161 E, 31.5.2011, p. 120.
2 ĠU C 169 E, 15.6.2012, p. 29.
3 Testijiet adottati, P7_TA(2011)0286.

Inkejlu l-progress f’dinja li dejjem tinbidel1,

– wara li kkunsidra r-riżoluzzjoni tiegħu tat-8 ta' Ġunju 2011 dwar "Ninvestu fil-ġejjieni: 
Qafas Finanzjarju Multiannwali (MFF) ġdid għal Ewropa kompetittiva, sostenibbli u 
inklużiva"2,

– wara li kkunsidra r-riżoluzzjoni tiegħu tal-5 ta’ Lulju 2011 dwar il-Ħames Rapport ta’ 
Koeżjoni tal-Kummissjoni u l-istrateġija għall-politika ta’ koeżjoni ta’ wara l-20133,

– wara li kkunsidra r-riżoluzzjoni tiegħu tas-27 ta’ Settembru 2011 dwar l-assorbiment tal-
Fondi Strutturali u l-Fondi ta’ Koeżjoni: tagħlimiet meħuda għall-politika ta’ koeżjoni 
futura tal-UE4,

– wara li kkunsidra l-proposta għal regolament tal-Parlament Ewropew u tal-Kunsill, tas-
14 ta’ Marzu 2012, li jistabbilixxi dispożizzjonijiet komuni dwar il-Fond Ewropew għall-
Iżvilupp Reġjonali, il-Fond Soċjali Ewropew, il-Fond ta’ Koeżjoni, il-Fond Agrikolu 
Ewropew għall-Iżvilupp Rurali u l-Fond Marittimu u tas-Sajd Ewropew koperti mill-Qafas 
Strateġiku Komuni u li jistabbilixxi d-dispożizzjonijiet ġenerali dwar il-Fond Ewropew 
għall-Iżvilupp Reġjonali, il-Fond Soċjali Ewropew u l-Fond ta’ Koeżjoni u li jħassar ir-
Regolament (KE) Nru 1083/2006 (COM(2011)0615),

– wara li kkunsidra l-proposta għal regolament tal-Parlament Ewropew u tal-Kunsill, tas-
6 ta’ Ottubru 2011 dwar dispożizzjonijiet speċifiċi li jikkonċernaw il-Fond Ewropew għall-
Iżvilupp Reġjonali, u l-Investiment li għandu fil-mira t-tkabbir ekonomiku u l-impjiegi’, u 
jirrevoka r-Regolament (KE) Nru 1080/2006 (COM(2011)0614),

– wara li kkunsidra l-proposta għal regolament tal-Parlament Ewropew u tal-Kunsill tal-
14 ta’ Marzu 2012 dwar il-Fond Soċjali Ewropew u li jħassar ir-Regolament (KE) 
Nru 1081/2006 (COM(2011)0607),

– wara li kkunsidra l-proposta għal regolament tal-Parlament Ewropew u tal-Kunsill, tas-
6 ta’ Ottubru 2011 dwar Programm tal-Unjoni Ewropea għall-Bidla Soċjali u l-
Innovazzjoni (COM(2011)0609),

– wara li kkunsidra r-riżoluzzjoni tiegħu tal-15 ta' Novembru 2011 dwar il-Pjattaforma 
Ewropea kontra l-Faqar u l-Esklużjoni Soċjali5,

– wara li kkunsidra r-riżoluzzjoni tiegħu tad-9 ta' Lulju 2008 “Lejn kultura ġdida għall-
mobiltà urbana”6,

– wara li kkunsidra r-riżoluzzjoni tiegħu tal-24 ta’ Marzu 2009 dwar id-dimensjoni urbana 

                                               
1 Testijiet adottati, P7_TA(2011)0264.
2 Testijiet adottati, P7_TA(2011)0266.
3 Testijiet adottati, P7_TA(2011)0316.
4 Testijiet adottati, P7_TA(2011)0403.
5 Testijiet adottati, P7_TA(2011)0495.
6 ĠU C 294 E, 3.12.2009, p. 42.

tal-politika ta’ koeżjoni fil-perjodu l-ġdid tal-ipprogrammar1, 

– wara li kkunsidra r-riżoluzzjoni tiegħu tat-23 ta’ April 2009 dwar pjan ta' azzjoni għall-
mobilità fl-ibliet2, 

– wara li kkunsidra r-riżoluzzjoni tiegħu tat-23 ta’ Ġunju 2011 dwar l-Aġenda Urbana 
Ewropea u l-futur tagħha fil-politika ta’ koeżjoni3, 

– wara li kkunsidra r-riżoluzzjoni tiegħu tat-13 ta' Ottubru 2005 dwar id-dimensjoni urbana 
fil-kuntest tat-tkabbir4, 

– wara li kkunsidra r-riżoluzzjoni tiegħu tas-26 ta’ Settembru 2006 dwar l-istrateġija 
tematika dwar l-ambjent urban5, 

– wara li kkunsidra l-Karta ta’ Leipzig dwar il-Bliet Ewropej Sostenibbli, approvata fl-
okkażjoni tal-Laqgħa Ministerjali Informali dwar l-Iżvilupp Urban u l-Koeżjoni Territorjali 
li saret fl-24 u l-25 ta' Mejju 2007 f'Leipzig, 

– wara li kkunsidra d-Dikjarazzjoni ta’ Toledo għall-Iżvilupp Urban, approvata waqt il-
Laqgħa Ministerjali Informali li saret f’Toledo fit-22 ta’ Ġunju 2010,

– wara li kkunsidra l-Artikolu 48 tar-Regoli ta’ Proċedura tiegħu,

– wara li kkunsidra r-rapport tal-Kumitat għall-Iżvilupp Reġjonali (A7-0000/2012),

A. billi 80% taċ-ċittadini Ewropej jgħixu f’kuntesti urbani u huwa hemmhekk li huma 
kkonċentrati fil-biċċa l-kbira l-effetti tal-kriżi ekonomika u fejn jinsabu l-isfidi tal-ġlieda 
kontra t-tibdil tal-klima, tal-ħolqien ta’ postijiet tax-xogħol, tal-benesseri u tal-kwalità tal-
ħajja; 

B. billi l-ibliet jirrappreżentaw il-mutur ekonomiku, produttiv u okkupazzjonali, u fl-istess 
waqt jikkostitwixxu l-kuntest li fih iseħħu l-aspetti kritiċi tas-suburbanizzazzjoni, tal-
qgħad u, b’mod aktar ġenerali, tal-esklużjoni soċjali u tas-segregazzjoni;

C. billi il-proċessi ta’ trasformazzjoni li qed iseħħu fit-tessut urban jipproduċu aspettattivi u 
problemi dejjem akbar, li għalihom l-azzjoni pubblika tradizzjonali bilkemm jirnexxilha 
tagħti tweġibiet u, għalhekk, joħolqu l-ħtieġa ta’ mekkaniżmi ta' koeżjoni ekonomika u 
soċjali innovattivi u integrati;

D. billi konsiderazzjoni mill-ġdid tal-approċċi tradizzjonali tista’ ssir l-okkażjoni biex jiġi 
varat proċess ta’ sperimentazzjoni urbanistika u ta’ itinerarji proġettwali, imsejsa fuq 
interpretazzjoni mill-ġdid tal-azzjonijiet ta’ ppjanar tal-ispazji u tas-servizzi meħtieġa 
komuni;

                                               
1 ĠU C 117 E, 6.5.2010, p. 73.
2 ĠU C 184 E, 8.7.2010, p. 43.
3 Testijiet adottati, P7_TA(2011)0284.
4 ĠU C 233 E, 28.9.2006, p. 127.
5 ĠU C 306 E, 15.12.2006, p. 182.

1. Jenfasizza li l-mudell ta’ żvilupp lokali jirrappreżenta punt ta’ saħħa tal-politika ta’ 
koeżjoni, għax jimmobilizza fatturi deċiżivi, jinkoraġġixxi s-selezzjoni tal-aħjar għażliet, 
l-azzjonijiet konġunti u l-miżuri l-aktar koerenti, effikaċi u effiċjenti, filwaqt li jagħti, 
barra minn hekk, viżibilità qawwija lill-interventi komunitarji anke f’żoni tal-UE li 
jinsabu quddiem l-isfidi l-aktar diffiċli;

2. Jixtieq ħafna li jsiru azzjonijiet immirati biex jiġu kkompletati u magħquda flimkien il-
partijiet li diġà jeżistu fl-ibliet, biex issir ir-rikonverżjoni funzjonali ta' ambjenti li 
m'għadhomx ji’tużaw, biex il-komunità tingħata lura spazji ta' simboliżmu qawwi u 
għanja fil-memorji li tilfu l-funzjoni oriġinali tagħhom jew li ftit ftit ġew ittraskurati;

3. Jitlob li jitqiegħdu f’netwerk ir-riżorsi kulturali u ekonomiċi, filwaqt li tingħata prijorità 
lit-tema tas-sostenibilità soċjali tat-trasformazzjoni urbana, filwaqt li nafu li l-proċessi ta’ 
riġenerazzjoni u rikwalifikazzjoni urbana dejjem fihom ir-riskju tat-tkeċċija tal-istrata l-
aktar dgħajfa tal-popolazzjoni;

4. Jixtieq ħafna li jkun hemm approċċ integrat li jipprevedi l-interkonnessjoni tas-sistema 
naturalistika-ambjentali, ma’ dik storika-kulturali u ma' dik soċjo-produttiva, filwaqt li jiġi 
ggarantit l-iżvilupp tan-netwerk infrastrutturali, it-titjib tal-ispazji urbani u t-tkabbir tat-
tessut ekonomiku u filwaqt li jiġi promoss użu mħallat tat-territorju, permezz tal-
integrazzjoni bejn opri residenzjali u mhux residenzjali, infrastrutturi materjali u sistemi 
ta' relazzjoni immaterjali;

5. Jixtieq ħafna li jkun hemm dinamika ta' proġettazzjoni fejn ikun hemm parteċipazzjoni u 
sħubijiet ma' assoċjazzjonijiet u ċittadini biex jiġi ggarantit il-kol’egament meħtieġ bejn il-
politiki ġenerali u l-ambiti territorjali speċifiċi, filwaqt li jiġi apprezzat il-valur tal-
partikolaritajiet, l-identitajiet, il-memorja u l-istorja u jiġi msaħħaħ is-sens ta’ 
appartenenza għall-komunità u l-fiduċja fl-istituzzjonijiet;

6. Jenfasizza li r-rikwalifikazzjoni urbana u r-rivitalizzazzjoni ekonomika huma marbuta 
mill-qrib ħafna bejniethom u li r-realizzazzjoni ta’ lokal attraenti tista’ ssir fattur fil-
proċess tal-irkupru ekonomiku;

7. Jixtieq ħafna li jkun hemm azzjonijiet inċiżivi għall-ġlieda kontra s-sitwazzjonijiet ta’ 
faqar enerġetiku, permezz tar-rikwalifikazzjoni funzjonali tal-bini u r-realizzazzjoni ta’ 
unitajiet ta’ abitazzjoni pproġettati aħjar u mqiegħda f’pożizzjonijiet aħjar, b’tali mod li l-
belt issir aktar kompetittiva fir-rigward tal-problemi ambjentali;

8. Jinnota l-esiġenza li jiġi finalizzat l-użu tal-fondi biex jiġi ggaranti approċċ integrat għall-
iffunzjonar ħażin tal-iżvilupp demografiku, tat-tixjiħ progressiv u tal-konċentrazzjoni 
urbana kkawżata mill-fenomeni tal-migrazzjoni; 

9. Ifaħħar il-proposta tal-“pjattaforma għall-iżvilupp urban”, li tippromwovi l-ħolqien ta’ 
netwerks bejn l-ibliet u l-iskambju ta’ esperjenzi u ta’ prattiki tajba, imma jenfasizza li din 
l-inizjattiva trid tiġi estiża għaż-żoni urbani;

10. Japprezza d-dispożizzjoni ta’ riserva ta’ mill-anqas 5% tal-fondi tal-FEŻR, li għandha tiġi 
assenjata direttament lill-kunsilli lokali bil-għan li jiġi promoss l-iżvilupp urban 
sostenibbli;

11. Jenfasizza, madankollu, in-natura riġida tal-obbligu tal-użu tar-riżorsi msemmija hawn fuq 
fil-qafas tal-Investimenti Territorjali Integrati (ITI);

12. Jenfasizza l-importanza li jiġu involuti ż-żoni rurali, filwaqt li l-eżiġenzi tagħhom jiġu 
integrati ma’ dawk taż-żoni urbani, sabiex jiġi promoss rapport li ma jkunx wieħed ta' 
konflitt, imma kumplementai u sinerġiku;

13. Jitlob li tiżdied il-kapaċità tal-entitajiet lokali li jimmaniġġjaw b’mod dirett il-fondi 
strutturali, bil-għan li jkun hemm governanza ta' ħafna livelli ġenwina, li tkun 
tiggarantixxi li l-objettivi jiġu massimizzati;

14. Jenfasizza l-opportunità li jinħoloq netwerking bejn il-proġetti pilota dwar l-iżvilupp 
urban sostenibbli ffinanzjati mill-FEŻR u l-programm pluriennali l-ġdid Orizzont 2020, 
biex jiġu ggarantiti soluzzjonijiet innovattivi u strateġiji li jistgħu jiġu replikati fil-qasam 
tar-rikwalifikazzjoni urbana;

15. Jinsab konvint li l-esperjenza tal-“Patt tas-Sindki" tista’ tirrappreżenta bażi ta' tluq tajba 
għal żviluppi ulterjuri fis-segwitu tal-objettivi tal-Istrateġija UE2020;

16. Jitlob li jkun hemm mudell ta’ mmaniġġjar tal-mobilità u tal-ipparkjar integrat mal-
ippjanar urban, b’attenzjoni adegwata għall-eżiġenzi tad-distribuzzjoni urbana tan-
negozji;

17. Jinsab konvint li l-immaniġġjar tal-iskar jirrappreżenta kwestjoni soċjali li tinvolvi l-
istituzzjonijiet, l-ekonomija u s-soċjtà u li, għalhekk, jeħtieġ governanza parteċipattiva;

18. Jenfasizza li t-tkabbir taż-żoni ħodor u tal-parkijiet urbani jikkostitwixxi element tal-akbar 
valur għall-patrimonju naturali, storiku u kulturali, jikkontribwixxi biex jiġu regolati l-
effetti tal-mikroklima, tiżdied is-sostenibilità u l-kwalità tal-ambjent urban u jippermetti li 
jiġu ssodisfati eżiġenzi rikreattivi u soċjali;

19. Jitlob li, fid-definizzjoni tal-proċessi ta’ rikwalifikazzjoni urbana, tingħata prijorità lill-
materjali u lis-soluzzjonijiet tekniċi li jippermettu standard ta’ ffrankar enerġetiku, 
f’konformità mal-objettivi tal-politiki Komunitarji;

20. Jagħti istruzzjonijiet lill-President tiegħu biex jgħaddi din ir-riżoluzzjoni lill-Kunsill u lill-
Kummissjoni.

NOTA SPJEGATTIVA

Aktar minn żewġ terzi tal-popolazzjoni Ewropea jgħixu fiż-żoni urbani. Il-bliet huma postijiet 
li fihom jitfaċċaw il-problemi, imma huma wkoll dawk fejn huwa possibbli li jinstabu s-
soluzzjonijiet. Fit-tessut urban isibu art fertili x-xjenza u t-teknoloġija, il-kultura u l-
innovazzjoni. Mill-banda l-oħra, huwa fl-ibliet li jinsabu kkonċentrati, imkabbra, ukoll 
problemi bħalma huma l-qgħad, id-diskriminazzjoni u l-faqar. B’mod analogu, huwa hemm li 
jinħassu l-aktar l-effetti tal-kriżi ekonomika u li jinsabu l-isfidi tat-tnaqqis tal-impatt tat-tibdil 
tal-klima, tal-ħolqien ta’ postijiet tax-xogħol, tal-benesseri u tal-kwalità tal-ħajja. Se jkun l-
iżvilupp tal-bliet tagħna li se jiddetermina l-ġejjieni tal-iżvilupp ekonomiku, soċjali u 
territorjali.

Kif ġie enfasizzat fl-istudju tal-Kummissjoni li sar dan l-aħħar “L-Ibliet tal-ġejjieni. Sfidi, 
ideat, antiċipazzjoni”, il-fażi ta’ espansjoni urbana ta’ dawn l-aħħar deċennji ġabet fid-dieher 
sitwazzjoni gravi ta’ degradazzjoni tal-ambjent urbana u dak mibni, li ġiet tidher, spiss, fl-
iskarsezza ta’ opri ta’ urbanizzazzjoni u ta’ servizzi essenzjali. Mill-istituzzjonijiet Ewropej 
għandhom, għalhekk, joħorġu stimuli ġodda u strumenti adegwati li jippermettu li jiġu 
maħsuba l-ibliet tal-ġejjieni. Fl-istess ħin, l-ibliet għandhom ikunu parti attiva fil-
predispożizzjoni u fit-twettiq tal-politiki Ewropej u ta’ dawk l-interventi li għandhom impatt 
immedjat fuq l-iżvilupp tat-territorji tagħhom: il-mobilità taċ-ċentri urbani, ir-
rikwalifikazzjoni enerġetika tal-patrimonju tal-abitat li żmienu għadda, il-ħolqien ta’ alloġġi 
soċjali ġodda, u l-bqija. Din is-sinerġija tinħoloq billi jiġu promossi mudelli ta’ 
parteċipazzjoni demokratika, filwaqt li jiġu involuti ċ-ċittadini fil-proċessi tat-teħid tad-
deċiżjonijiet u jingħata kontribut biex jiġi realizzat b'mod konkret il-kunċett ta' ċittadinanza 
Ewropea. L-attwazzjoni ta’ tali prinċipji tikkostitwixxi, barra minn hekk, element deċiżiv biex 
jiġu ffaċċjati l-isfidi tas-soċjetà multikulturali, filwaqt li jiġu msaħħa s-sens ta’ appartenenza 
għall-komunità u l-fiduċja fl-istituzzjonijiet, tiġi affrontata l-esklużjoni soċjali u l-ibliet isiru 
aktar sikuri, miftuħa u tolleranti.

Il-promozzjoni tar-rikwalifikazzjoni u tar-riġenerazzjoni urbana - maħsuba bħala l-ħallieqa ta’ 
għana u opportunitajiet - tirrappreżenta waħda mill-isfidi prinċipali li l-Unjoni Ewropea trid 
tagħti risposti, filwaqt li ssaħħaħ ir-rabta bejn l-ibliet u l-iżvilupp u bejn iċ-ċentri urbani u t-
territorju ta’ madwar l-ibliet. Kif diġà ntqal aktar 'il fuq, l-ibliet jippreżentaw - enfasizzat -
problemi bħalma huma l-qgħad, id-diskriminazzjoni u l-faqar. Il-mudell Ewropew ta’ żvilupp 
urban sostenibbli jinsab f’periklu. It-tibdiliet demografiċi huma l-kawża ta’ serje ta’ sfidi - it-
tixjiħ tal-popolazzjoni, it-tnaqqis tal-għadd ta’ abitanti, fenomeni qawwija ta’ 
suburbanizzazzjoni - li jassumu karattri differenti minn belt għall-oħra. L-Ewropa, barra minn 
hekk, mhix għaddejja aktar minn fażi ta' tkabbir ekonomiku kostanti, u għalhekk ħafna bliet 
jinsabu wiċċ imb'wiċċ ma' theddidiet gravi ta' staġnar jew tnaqqis ekonomiku. Fis-sitwazzjoni 
attwali l-ekonomiji tagħna, għalhekk, mhumiex aktar f’pożizzjoni li jiggarantixxu rata ta’ 
okkupazzjoni adegwata u kwota dejjem akbar tal-popolazzjoni jew hija eskluża mis-suq tax-
xogħol jew inkella hija mġiegħla jaqgħu għal postijiet fis-settur tas-servizzi ta' kwalifiki baxxi 
u mħallsa ħażin.  Din is-sitwazzjoni tkabbar id-disparitajiet, filwaqt li, anki fis-soċjetajiet u fl-
ibliet aktar sinjuri, il-kriżi ekonomika tkabbar il-polarizzazzjoni tar-redditi u s-segregazzjoni 
soċjali.

Biex tingħata spinta soċjali u ekonomika lill-bliet huwa, għalhekk, jeħtieġ li naħsbu mill-ġdid 
il-metodoloġiji tas-settur urban u tal-ippjanar territorjali, filwaqt li niftħu fażi ta' konfront 

dwar il-prattiki tal-ippjanar u l-istrumenti ta’ intervent, li kapaċi jarrikkixxu l-politiki 
ambjentali, territorjali, kummerċjali, tat-trasport u ta’ vijabilità, permezz tal-użu mħallat tat-
territorju, li jkun jintegra l-infrastrutturi materjali u s-sistemi ta’ relazzjoni immaterjali. 

F’dan is-sens, il-kontribut tal-programmi ta’ inizjattiva Komunitarja - bħal Urban - kien 
wieħed deċiżiv, għax, ħdejn l-interventi fuq il-“belt fiżika”, ippermettew l-attivazzjoni ta’ 
miżuri mmirati għall-integrazzjoni soċjali: mod ġdid kif naħsbu r-rikwalifikazzjoni urbana -
f’dawk li huma strumenti u objettivi - viżjoni integrata biex immorru lil hinn mit-totalità tal-
miżuri soċjali, ekonomiċi, ambjentali u infrastrutturali, anki permezz tal-involviment tas-
sħubija lokali.  Konsegwentement, jeħtieġ li nkomplu mixjin f’din id-direzzjoni, filwaqt li 
nħarsu lejn l-ibliet fil-kumplessità totali tagħhom, bil-għan li jiġi promoss approċċ globali 
għall-problemi, tiġi ssuperata l-kompartimentazzjoni tas-setturi waħdiet u jiġi akkwistat 
b’mod definit il-prinċipju ta' integrazzjoni bejn taqsimiet ta' intervent.

L-ipprogrammar il-ġdid tal-politika ta’ koeżjoni - permezz ta’ dan l-approċċ strutturali -
għandu jiżviluppa azzjonijiet ta’ ggvernar tat-territorju li jassumu bħala prijorità is-
sostenibilità soċjali tat-trasformazzjoni urbana, filwaqt li niftakru li l-proċessi ta’ 
riġenerazzjoni u rikwalifikazzjoni dejjem fihom ir-riskju tat-tkeċċija tal-istrata l-aktar dgħajfa 
tal-popolazzjoni. Fl-istess ħin, jeħtieġ li ssir predispożizzjoni anke ta’ strumenti biex tiżdied 
il-kwalità tal-ħajja, filwaqt li jingħata valur lill-identità, lill-memorja u lill-istorja tat-territorji. 
Sabiex tiġi ggarantita l-massimizzazzjoni ta’ dawn l-objettivi, il-politiki għandhom jiġu 
konnessi mill-ġdid mal-ambiti territorjali speċifiċ, biex jingħata valur lill-partikolaritajiet u r-
riżorsi tagħhom. Il-kompetittività fl-ekonomija globali għandha tiġi akkumpanjata minn 
ekonomiji lokali sostenibbli li jrabbu fit-tessut ekonomiku lokali l-għeruq ta’ kompetenzi 
fundamentali u riżorsi, anke billi jingħataw inċentivi għall-parteċipazzjoni soċjali u l-
innovazzjoni. Għal dan il-għan, ikun opportun li jerġa’ jiġi varat u inċentivat l-istrument tal-
proġettazzjoni parteċipata, għax huwa proprju l-iżvilupp tal-pjanijiet ta' azzjoni u tal-proġetti 
operattivi li huwa l-post li fih wieħed jikkonfronta realment l-assoċjazzjonijiet, iċ-ċittadini u 
dawk kollha li joperaw fuq it-territorju, filwaqt li jinbnew it-toroq għas-sħubija.

Teżisti wkoll serje ta’ temi li huma delikati b’mod partikolari, li fuqhom jeħtieġ li tintefa’ 
attenzjoni partikolari. Fost oħrajn, id-diffikultajiet tal-periferiji - għal ħafna huma endemiċi, 
imma issa huma aċċentwati minħabba l-effetti aktar ġenerali tal-kriżi - jirrappreżentaw 
emenġenza għat-tessut urban kollu kemm hu u, fl-istess waqt, jiffurmaw waħda mill-isfidi l-
aktar importanti, kemm għall-ibliet u kemm għall-istituzzjonijiet Ewropej. Jeħtieġ li naħsbu 
mill-ġdid il-periferiji flimkien maċ-ċittadini, filwaqt li nevitaw approċi tal-politiki tat-tip minn 
fuq għal isfel, li - wara l-falliment tal-utopji tal-binjiet kbar mgħaddsa fl-aħdar, li nbidlu fil-
ħmar il-lejl ta' barraks tal-konkrit li jdawwru b'mod li jhedded il-belt storika - jirriskjaw li 
jiltaqgħu ma' reżistenzi qawwija. Il-muftieħ biex jerġgħu jiġu varati l-periferiji jinsab, 
pjuttost, proprju filli l-kontrappożizzjoni tiġi superata biċ-ċentru: billi jirnexxilna nieħdu l-belt 
fil-kwartieri periferiċi, il-periferiji jkunu jistgħu jsiru l-fus ta’ mudell ġdid ta’ żvilupp 
soċjoekonomiku. B’dan il-mod, jitwarrbu wkoll il-proċessi li inħolqu mis-segregazzjoni 
territorjali, konsegwenza tal-polarizzazzjoni soċjali, li jistgħu jikkontribwixxu għall-iżviluppa 
ta’ “sottokulturi” magħluqa, li jistgħu jippreżentaw atteġġamenti ostili fir-rigward tal-bqija 
tas-soċjetà.

F'konformità mal-prijoritajiet  u l-objettivi prinċipali espressi fil-Karta ta' Leipzig, fid-
Dikjarazzjoni ta' Toledo u fl-Aġenda Territorjali 2020, kif ukoll fil-Ħames Rapport dwar il-

Politikia ta’ Koeżjoni, jeħtieġ li nagħtu każ tal-importanza tat-tisħiħ tad-dimensjoni 
territorjali fil-politika fututra ta' koeżjoni. L-objettivi prinċipali tal-Istrateġija Ewropa 2020, 
sabiex jiġu segwiti aħjar, għandhom jiġu affrontati permezz ta’ approċċ integrat, koerenti u 
globali, li jkun jinvolvi s-setturi, il-livelli amministrattivi u t-territorji kollha. Sabiex tiġi 
ssodisfata din il-metodoloġija, il-mekkaniżmi ta' koordinament fissi għandhom jiġu 
integrati f'oħrajn flessibbli, biex jiġu assigurati d-djalogu u l-kooperazzjoni bejn il-livelli 
territorjali u amministrattivi, kif ukoll bejn id-diversi setturi interessati mill-iżvilupp urban.

In-nuqqas ta’ attenzjoni għaż-żoni urbani jirrappreżenta wieħed mill-punti prinċipali ta’ 
dgħufija, li kienu ta’ xkiel għall-Istrateġija ta’ Lisbona biex tilħaq l-objettivi tagħha stess, 
f’dawk li huma żvilupp u omoġeneizzazzjoni tar-reġjuni u tat-territorji. Il-mudell ta’ żvilupp 
lokali jista’ għalhekk, jirrappreżenta punt ta’ qawwa tal-politika futura ta’ koeżjoni, għax 
huwa kapaċi jimmobilizza fatturi deċiżivi - fosthom il-kompetenzi u l-motivazzjonijiet tal-
popolazzjoni lokali - u jinkoraġġixxi s-selezzjoni tal-aħjar għażliet u l-miżuri l-aktar koerenti, 
effikaċi u ekonomikament aktar effiċjenti. Barra minn hekk, permezz tal-istimulazzjoni tal-
involviment u tal-parteċipazzjoni demokratika u ċivili fil-għażliet tal-politika ta’ koeżjoni, 
tkun tista’ tingħata viżibilità kbira lill-interventi komunitarji, anki f’żoni tal-UE li jinsabu 
quddiem sfidi aktar diffiċli u li huma kostantament mhedda minn spirtu ta’ Euroxettiċiżmu li, 
spiss wisq, huwa marbut ma' fenomeni ta' razziżmu u ksenofobija. Hija meħtieġa evoluzzjoni 
vera u proprja tal-politiki ta’ koeżjoni li, permezz ta’ involviment akbar u aħjar taż-żoni 
urbani, tkun kapaċi, mhux biss li timmassimizza ir-riżultati u l-objettivi segwiti, imma anke li 
toħloq kunsens għall-istituzzjonijiet Komunitarji u spirtu Ewropeistiku, li jkun kapaċi jirbaħ 
lit-tendenzi ta’ firda li l-kriżi ekonomika saħħet.


